Asto zaharra

Aaaaaa !!!  Oh! Ez, orain ere badator Antton!

Baserriko 8 urteko mutiko malapartatua!! Beti nire gainean ibili nahi izaten du, baina… berak pisatzen duena ezin da jasan… 100 kilo baino gehiago pisatzen ditu eta!

A! KAIXO, ni Zozo naiz, baserrian bizi den asto zahar zikina. Ferrak erdi puskatuak ditut, zaharra, itsusia eta bizkorra naizelako, seguru!!!

Aaaaa! Orain banoa! Antton nire gainean jarri baino lehen!!!! 

Aaa!!!!! 
· Tok, Tok, tok!!!

Egun batean Joxe Marik, baserriko mutil gazteak asto bat ekarri zuen parrandan ibili ondoren. Baserrira iritsi bezain laster aitak esan zion: 

-Nundik atera dek asto elegante hori? 

-Etxera nentorrela baztar batean bilatu diat ta ekartzia pentsature bai. Erantzun zion.                         

- Ezertako ez ziguk balio ta!! 

Orduan aita-semeak, amarengana joan ziren. Ukuiluan zegoen, behiak jezten. Aita, Martin, hasi zen hizketan:
-Hara Maritxu, Joxe Mari asto batekin etorri den etxera ta guretzat hartu beharko dinagu.

-Earki zeok, baina orain utzi dak behiak jezten. Eta Maritxuk lanean jarraitu  zuen.

Bitartean han nenbilen ni korrika, Antton nire atzetik segika dator eta.

- Harrapatuko haut, bai!! Zioen Anttonek korrika zioan bitartean. Eta… harrapatu egin ninduen, gainean eseri eta izugarrizko ostikada eman zidan. AAAaaaaaaaaaaaaa! Eta ziztu bizian abiatu nintzen. 
- Tok, Tok,Tok.... Bien bitartean, gurasoak eta seme zaharrena hizketan ari ziren, astoekin zer egin pentsatzen eta bat batean Joxe Marik esan zuen:

· Bazekiat, Zozo simaur tartean eukiko diñau eta asto dotore hau, lanak egiteko.

· Earki Joxe Mari! Oain Anttonengana nijoak, ea ze izen jarri behar zioaun esatea. 

· Antton, etorriai!!!  Nun demontre sartu haiz?

· Ze atta, ze biek oain?

· Hara ze asto polita, dotore jarriko zioau izena eta orain banoak! Hire kulpaz Zozok alde egin zidak eta!

Handik hilabete batera, arazoak etorri zitzaizkion Zozori. Baztertuta utzi zuten asto gaixoa. 

Antton ere ez zen berarekin jolasten, Dotorerekin baizik eta Zozok zerbait pentsatu beharra zeukan, baina zer, zer egin  behar zuen bizitza hobetzeko?
Hurrengo bost egunak pentsatu eta pentsatu pasa zituen, baina ez zitzaion ezer bururatzen eta horrela jarraitu zuen: pentsatu eta pentsatu. Handik 3 egunetara soluzioa aurkitu zuen, hauxe zen: baserritik alde egin eta familia hobea aurkitzea.

Plana egina zuen: gaueko hamabietako kanpaiak jotzen zituenean ihes egingo zuen eta, bitartean, hamabiak iritsi arte, gauzak prestatu behar zituen. Hamarrak iritsi ziren eta Zozo gauzak prestatzen hasi zen: kantinplora urez bete, motxilan aurreztuta zituen txanpon batzuk sartu, txaketa bat hotza egiten bazuen ere...

Hamabiak bost gutxi ziren eta Zozo prest zegoen: txaketa jantzita, kantinplora hartuta, motxila bizkarrean jartzea falta zitzaion, eta berehala jarri zuen.

DIN, DAN, DON... jo zituen jo beharreko kanpaiak eta abiatu zen gure astoa, gainera, korrika. Ondoan, baserri bat zegoen, Olloki izenekoa baina hor ez zuen bizi nahi bere etxekoak berehala enteratuko baitziren. Bien bitartean Zozo Zizurkilera iritsi zen eta jada goizeko sei eta erdiak ziren. Goiz gogorra zen, oso beroa, kantinploran ur tanta bat eta oraindik plaza erdian.

-Nora abiatuko naiz... zioen Zozok bere buruari. Gora ala behera? Ondo pentsatu ondoren gorantz jo zuen. Mendian gora, egun kiskalgarri hartan eta, halako batean, iturri bat ikusi zuen. Hau poza berea! Salbu zen! muturretik ura edan, kantinplora puntaraino bete eta berriro aurrera segi zuen. Bostehun metro ibili ondoren baserri bat, Abeletxe izenekoa ikusi zuen. Aterantz abiatu zen eta iskanbila batean mutil koxkor batzuk azaldu ziren eta harri-koskorrak bota zizkien asto gaixoari. Zozok ziztu bizian alde egin beharra izan zuen, bestela hortxe bertan hilko baitzen jaurtitzen zizkioten harrien erruz.

Ikusi zuen hurrengo baserria Saletxe izeneko zen eta han mutil koxkor txiki bat azaldu zitzaion. 5 urte inguru ziten eta Jon zuen izena. Astoarekin batera  etxera sartu zen  eta amak esan zuen:

· Baina Jon, zer egiten duzu asto horrekin?

· Ama, astoa nirea da, bera bakarrik zegoen  eta nik ikusi dut lehenengo.

· Ondo da, guretzat hartuko dugu, baina beste astorik ez daukagulako, esan zuen aitak ate bazterretik.

Handik aurrera zoriona piztu zen Zozoren bihotzean eta baita Jonenean ere, egunero berarekin baitzebilen. Aitak txoko bat egin zion eta txoko hori Jonen gelan zegoen. Eskerrak Joni Zozo zoriontsu bizi da.

